
69 4. gr. 
29. apríl Höfuðstól sjóðsins má aldrei skerða, % vaxta skal leggja við sjóðinn þangað 

til sjóðurinn nemur kr. 15000.00, þá helming vaxta þar til sjóðurinn er kr. 20000.00, 
úr því %% vaxta þar til sjóðurinn er kr. 100000.00. Eftir það skal leggja %o vaxta 
við höfuðstólinn. 

5. gr. . 
Þeim hluta vaxta, sem ekki leggjast við höfuðstólinn samkv. 4. gr., skal verja 

til björgunarstarfsemi við Steingrímsfjörð og Húnaflóa, eftir því sem stjórn sjóðs- 

ins ákveður hverju sinni. 

6. gr. 
Komi ekki til úthlutunar úr sjóðnum leggjast allir vextirnir við höfuðstólinn. 

7. gr. 
Sjóðinn má efla með frjálsum framlögum og minningargjöfum. 

8. gr. 
Sjóðurinn hefur sérstakt reikningshald og fer útborgun fram 7. des. 

9. gr. 
Reikningsár sjóðsins er almanaksárið. Ársreikningur sjóðsins skal endurskoð- 

aður af endurskoðendum Slysavarnadeildar Kirkjubólshrepps og lagður fram á 
aðalfundi deildarinnar. 

10. gr. 
Leita skal staðfestingar forseta Íslands á skipulagsskrá þessari. 

70 Staðfesting forsetans á skipulagsskrá fyrir Minningarsjóð Sigurjóns Péturssonar 
29. apríl Á Álafossi, útgefin á venjulegan hátt ad mandatum af dómsmálaráðherra 29. apríl 

1957 
Skipulagsskráin er þannig: 

SKIPULAGSSKRÁ 

fyrir Minningarsjóð Sigurjóns Péturssonar á Álafossi. 

1. gr. 
Sjóðurinn heitir Minningarsjóður Sigurjóns Péturssonar á Álafossi. 

2. gr. 
Sjóðurinn er stofnaður 6. febrúar 1957 með 150000.00 króna framlagi frá Fé- 

lagi ísl. iðnrekenda og öðrum, til minningar um Sigurjón Pétursson, verksmiðju- 
eiganda, að Álafossi í Mosfellssveit. 

Sigurjón Pétursson var fæddur 9. marz 1888 og lézt 3. mai 1955. Hann rak 
ullar- og klæðaverksmiðjuna Álafoss frá 1919 og stjórnaði henni af alkunnum dugn- 
aði. Hann var aðalhvatamaður að stofnun Félags ísl. iðnrekenda hinn 6. febrúar 
1933 og formaður félagsins frá stofnun þess til ársins 1945. Eftir það átti hann 
sæti í aðalstjórn félagsins í 2 ár eða til aðalfundar 1947 og tók því næst sæti um eins 
árs skeið í varastjórn félagsins, til aðalfundar 1948. Sigurjón Pétursson átti því sæti 
í stjórn Félags ísl. iðnrekenda í 16 ár og af því tímabili var hann formaður í 12 ár.



159 1957 

3. gr. 70 
Tilgangur sjóðsins er að efla framfarir í íslenzkum iðnaði, einkum með því 29. apríl 

að veita styrki til rannsókna á hagnýtingu íslenzkra náttúruauðlinda til iðnaðar- 
framleiðslu og með því að styrkja efnilega Íslendinga til tæknilegs framhaldsnáms 
erlendis, með þarfir innlends iðnaðar fyrir augum. 

4. gr. 
Sjóðurinn veitir viðtöku minningargjöfum, áheitum og öðrum slíkum gjöfum, 

sem einstaklingar, fyrirtæki og félög fyrr og síðar vilja leggja fram. Allt það gjafafé 
leggst við höfuðstólinn. 

5. gr. 
Þegar sjóðurinn nemur kr. 500000.00 má veita styrki skv. 8. gr., er nemi 75% 

af árstekjum sjóðsins, en þegar sjóðurinn er orðinn kr. 1000000.00 má veita styrki, 
er nema öllum árstekjum sjóðsins. Með árstekjum teljast eigi framlög til höfuð- 
stóls skv. 4. gr., en höfuðstólinn má aldrei skerða. 

6. gr. 
Styrkveitingar úr sjóðnum skulu jafnan fara fram á stofndegi Félags ísl. iðn- 

rekenda, hinn 6. febrúar. Fyrsta styrkveiting má þó eigi fara fram fyrr en á 25. af- 
mælisdegi félagsins, hinn 6. febr. 1958. 

7. gr. 
Stjórn sjóðsins skal skipuð 5 mönnum. Þrír skulu kosnir á aðalfundi félagsins 

1957 til næstu þriggja ára og síðan ávallt á aðalfundi þriðja hvert ár. Auk þess 
skal formaður Félags ísl. iðnrekenda ávallt eiga sæti í sjóðstjórninni, en fimmta 
stjórnarmanninn skal félagsstjórnin kjósa úr sínum hópi að afloknum aðalfundi 
ár hvert. 

8. gr. 
Sjóðstjórnin hefur reikningsábyrgð gagnvart stjórn Félags ísl. iðnrekenda og 

aðalfundi félagsins. 
Reikningsár sjóðsins er almanaksárið, og skulu ársreikningar sendast til stjórnar 

Félags ísl. iðnrekenda fyrir 1. febrúar ár hvert, en félagsstjórnin lætur endurskoða 
þá og leggja þá fram á aðalfundi með reikningum félagsins. Reikningarnir teljast 
afgreiddir, þegar aðalfundur Félags íslenzkra iðnrekenda hefur samþykkt þá. 

9. gr. 
Allt fé sjóðsins skal ávaxtað í Iðnaðarbanka Íslands h.f., eftir því sem við 

verður komið. 

10. gr. 
Skipulagsskrá þessi skal staðfest af forseta Íslands.


